Дидактияб материал.
Предметияб ц1ар
Карточка  №1
  Гьал предметиял ц1аразул ахиралде цо-цо слог жубан, ц1иял предметиял ц1арал лъугьинаре. Масала: квар –кварт1а.
Квар, х1ур, бер, гьа, х1ал, маг1, г1ин, гул.
Гьениса дуе рокьарал предметиял ц1аралги гъорлъе ккезарун предложениял г1уц1е.



	Карточка №2
  Гьал предметиял ц1аразул авалалде цо-цо слог жубан, ц1иял предметиял ц1арал лъугьинаре: Масала: зар-базар.
Зар, лъен, мугъ, рахъ, мал, гъал, гьор.
Дуего рокьарал предметиял ц1аралги гъорлъе ккезарун, щуго предложение г1уц1е.
Бил, мущ  абурал раг1абазул маг1на лъазабе.

Карточка №3
Т1анк1азул бак1алда х1арпал лъун предметиял ц1арал хъвай.
Хьибил 	мах1у                       хъарахъ                кири
Хьибил 	ма…у	хъа…ахъ	ки…и
…ибил                      ма…у                     хъа…ахъ                  ки…и



                                          Карточка №4 
  Х1арпал хис-хисизарун лъун, ц1иял предметиял ц1арал лъугьинаре. Масала: базар-азбар.
Х1ур, х1ал, асар, рагъи, мац1, гьир, г1орто, чухъа, сакъис, бугъа, дугъ,лагъ, саг1ан, бахча, цедер, аслу.

	Карточка №5
Т1анк1азул бак1алда х1арпал лъун, предметиял ц1арал хъвай:
рогьел-ро…ел	хъала-…ала
гьоло-…оло	сани-…ани
гага-га…а	       къали-…али
сага-…ага                                                 г1оно-…оно
рижи-ри…и                                              цагъур-…агъур
                                                                    г1анса-…г1анс…

	Карточка №6
Цох1о х1арп хисизабун, чан предметияб ц1ар хъвазе к1олебали хал гьабе.
Бал, мал,
      Ц1ил, ч1ил,
Гул, жул,
Зар, кар,
      Мухъ, мугъ,
Гор, г1ор,
Рагъ, раг1,
                                                                Бел, гел,
                                                                

Карточка №7
Т1анк1азул бак1алда х1арпал лъун, росабазул ц1арал хъвай:
Бац1…да              Гьон…да             Рах…т1а            Хуч…да
Гь…ч…да              Г1…б…да            З…н…т1а	     М…р…да
Д…р…да               Къ…р…да           К1к1…р…т1а        Г1…р…да


                                         Карточка №8 
  Авалалдаса яги ахиралдаса цо-цо х1арп бортизе биччан, ц1иял предметиял ц1арал лъугьинаре. Масала: г1алах-г1али.
Г1алах, мах1у, аби, магьи, эбел, дада, мали, сургу.

	Карточка №9
  Т1анк1азул бак1алда х1арпал лъун, предметиял ц1арал хъвай:
Г1аз…  балеб бугин, ц1…р ч1валеб бугин,
Ц1ц1…ни г1одой раче, муг1рузул Г1али.
Муг1руз хъах1аб р…т1ел рет1унеб бугин,
Рехъаби къ…вут1е къот1е, уд…ман.
                                                                       Халкъияб кеч1.
Г1емерлъул формаялда ругел предметиял ц1арал цолъул формаялда хъвай.


	


Карточка №10
  Т1анк1 рик1к1ун х1арпги хъван, предметиял ц1арал лъугьинаре:
Баг1араб г1.., хъах1илаб з.., ризаб р.., берцинаб т1.., т1огьилаб б……...  .
Т1огьилаб бакъдебусс абурал раг1абигун предложение г1уц1е.

	Карточка №11
  Гьал предметиял ц1арал цолъул формаялда хъвай. Масала: г1улби-г1ала.
Г1улби, хъулби, т1улби, рут1би, рукьби, тургьби, лъудби, ч1удби, улбул, умумул, хулжал, лъимал, ч1ут1ул, тунчул, тунк1ал.
Кьибилалъулъ кинаб хиси ккун бугебали хал гьабе.

	Карточка №12
  Хъвай. Кицаби ц1але. Аслияб падежалда ругел предметиял ц1арал рате. Т1оцебесеб предметияб ц1ар г1адатал падежазде сверизабе.
Т1амах гъунилан, гъвет1 холаребила.
Ахир-къадги лъим рахънибе кколебила.
Къо кинаб бук1арбали пикру къаси гьабе.
Ц1ар бахъиялдаса бер бахъич1ого лъик1. 

	






Карточка №13
  Кицаби ц1але. Актив падежалда ругел предметиял ц1арал, рат1а росун, хъвай. Цоги бат1ияб ахир бач1унищали хал гьабе.
Риидал бакъуца мугъ бух1ич1они, хасало хинк1ица чехь г1орц1уларо.
Оцоца хур бекьун, чу бекерун бергьана.
Рагъалъ вас гьавуларо.
Макьица бусен ц1ехоларо.
Кицабазул маг1на лъазабе.


	Карточка №14
  Скобкаялда жанир ругел предметиял ц1арал хаслъул падежалда лъун, кицаби хъвай. Гьел предметиял ц1аразе суалал лъе.
Вит1арав  (чи) гьет1араб раг1ад бук1унареб.
(Хасел)  кьог1лъи бихьич1есда (их) гьуинлъи лъалареб.
Цо-цоккун мугь рехарас (муч) къали ц1езабурабила.
Лъим дагьлъараб мехалъ (гьобо) анкьго г1узру т1атунебила.

Карточка №15
  Скобкабазда жанир ругел предметиял ц1арал кьовул падежалда лъун, хъвай.
Радалквен (вац) кье, къадеквен дуцаго кванай, къасиквен (тушман) те.
(Бугъа) бугъа камуларо.
(Ханжар) лъик1аб бак1- лъел, (Ц1а) лъик1аб бак1 – гъансито.
Бац1 (унти) кьижулебила, (кьал) борч1улебила.


Карточка №16
   Скобкабазда жанир ругел предметиял ц1арал кьовул падежалда лъун, кеч1 хъвай, пасих1го ц1але.
Ч1агоял (чаг1и) хоб бохуларо,
Хварал (г1адамал) рукъзал раларо.
Х1алихьат ч1агоги гьеч1илан тола,
Бах1арчи хваниги мазгарул т1ола.
                                                                         Г1абасил Мах1амад. 

	
Карточка №17
   Гьал предметиял ц1арал сунда? абураб суалалъе жаваблъун рач1унедухъ хъвай.
Г1анса, ханжу, жергъен, гьумер, ц1умур, т1агъур, чагур, т1амур, хъумур, чагъир, къалам, ханжар.

Карточка №18
  Кицаби ц1але. Гьезул маг1на лъазабе. Лъида? лъиде? лъидаса?  абурал суалазе жаваблъун рач1унел предметиял ц1арал, суалалгун цадахъ, рат1аго росун, хъвай:
Нусалда бич1ч1изе, ясалда малъулебила.
Эбелалдаса хирияв чи щивго гьеч1о гьаб ракьалда.
Мег1ер мег1ералде кколаребила, г1адан г1адамасде кколевила.
К1удияв вацасдаса ч1ух1ун вук1уневила гьит1инав вац, гьит1инав вацасде семизе х1адурго вук1уневила к1удияв вац.


Карточка №19
  Ц1але. Сундухъ? сундухъе? сундухъа? абурал суалазе жаваблъун рач1унел раг1аби рате.
Раг1ухъ ралагьуге, х1алт1ухъ ралагье.
Ват1аналъухъ инагьдиялъул  унти кколебила чиясда, чияр ракьалда кват1ун хут1идал.
Цо гъот1охъа цоги гъот1охъе боржунаго херлъарабила гъеду.



Карточка №20
     Лъихъ? лъихъе? лъихъа? абурал суалазе жаваблъун кколедухъ скобкабазда жанир ругел предметиял ц1аралги хисизарун, предложениял хъвай.
1.(Салимат) буго дир ц1акъаб т1ехь. Метерго ина т1ехь нахъе босизе, (Аслудин ) кьезе ккола дица гьеб ц1ализе.
2.(Зурмихъан) ралагьун ч1ун рук1ана бертин байбихьизе.
3.(Гьобол) ругьел бит1ана дир инсуца (вац) т1аде базаркъоялъ рокъове щваян.
4.(Чакар) бажарулеб гьеч1оан масъала гьабизе, (гьудул) инег1аги ккелилан зигардилей йик1ана гьей.
5.(Чанахъан) борч1ун, лъутун араб цер цо гох1илъа нахъе щинк1улеб бихьана вехьасда.
6.(Рохьдохъан) нахъе хут1ун, марк1ач1уда къавулъе бач1инч1еб г1акдада хадув маг1арде вахине ккана Вах1ид.




Карточка №21
     Сундулъ? абураб суалалъе жаваблъун рач1унедухъ хисизаре скобкабазда жанир ругел предметиял ц1арал.
(Рак1) иях1 бугес черхги къач1ала, (черх) иях1 бугес рукъги къач1ала.
Бараб (ах1и) гурев, ах1араб (бо) гурев.
(Накку) бахчун варани т1убаларо.

	Карточка №22
     Ц1але. Хъвай. Лъилъ? сундулъ? абурал суалазе жаваблъун рач1унел предметиял ц1арал рате.
Мадугьалихъ гьуин вук1а,
Гьалбадерилъ недегь вук1а;
Г1агаразулъ тамах вук1а, тухумалъулъ х1ерен вук1а,
Тухумалъулъ х1ерен вук1а.
                                                                                      Ц1адаса Х1амзат.
	Прилагательное 
Карточка №1
       Гьал предметиял ц1аразе сипат-сурат гьабулел раг1аби рате ва хъвай. Масала: х1еренаб г1азу, хъах1аб г1азу,…
Г1азу----
Вац-----
Т1ехь----
Сурат----
Эбел----

	
Карточка №2
   Ц1але. Хъвай. Прилагательноял рате
Мискинав пакъирасул къимат к1одоги гьабе,
Бак1аб х1ал дуде ккани, кумек гьесул ц1акъабин.

Цо къварилъуда хадуб, г1ат1илъи камуларо,
Кутакаб сабру ккурав саламлъун хут1ула.
                                                               Инхоса Г1алих1ажияв.
                                                    
Карточка №3
    Пасих1го ц1але. Ч1ег1ер хъварал раг1аби кинал  раг1абигун рухьун ругел?
Хъах1илал нак1к1азда гьоркьосанги ун,
Бокьула борхатаб маг1арде щвезе;

Буртинаялда т1ад г1одовги вук1ун,
Г1азизал зобазул ц1ваби рик1к1ине.
Прилагательноялги гьез сипат-сурат гьабулел раг1абиги, рат1а росун хъвай.
                                                                  Расул Х1амзатов.


	Карточка №4
   Предметалъул кьер бихьизабулел прилагательноялги гъорлъе ккезарун, гьал суалазе жавабал хъвай.
1.Г1азу кинаб бук1угеб?
2.Барщич1еб охцер кинаб бук1унеб?
3.Барщараб помидор кинаб бук1унеб?
4.Хасалихъе т1амах кинаб бук1унеб?

                                               Карточка №5 
  Скобказда жанир ругел прилагательноялги предметиял ц1аралги маг1на данде кколедухъ хъвай.
Г1анк1 сардилъ (г1ат1идаб авлахъ) бекерулеб бук1ана. Гьеб х1инкъун бук1ана (сих1ираб цер). Т1урун унаго г1анк1 (гъваридаб гвенд) ккана. Гьелъул бох бекана. 
  Рохьобе хъурщун унеб бук1араб г1анк1 гьанже рузида бихьана. (Пакъираб г1анк1) т1ад реч1ч1изе бач1унеб бук1ана гьеб.  Киб бахчилебали лъаларого хут1араб г1анк1ида батана нак1к1игъвет1. Гьелъул (г1урччинал рук1к1би) г1аркьалабазда гъоркь г1азулъ бахчана чара хвараб г1анк1. (Керчаб нак1к1игъвет1) т1асан боржанхъилеб хут1ана руз. 

	Карточка № 6
   Т1анк1азул бак1алда жинсиял г1аламаталги лъун, хъвай.
Бут1а бащада…  лъик1, гьунар т1ок1а…  лъик1.
Раг1и г1емералъуб х1алт1и дагьа…  .
Сабру гьабурасе пайда к1удия… .
Ургъун раг1и гъварида…, гъвалил т1ат1и бицата… .


Карточка №7
Т1анк1азул бак1алда прилагательноялъул жинсиял г1аламаталги лъун, хъвай.
Лъик1а… гьудул гьеч1есда жиндирго г1айибал лъаларел.
Херав…  х1ама сих1ира…  .
Мугъ халата…  чуги, чехь к1удия…  оцги добег1ан те.

                                           Карточка №8
Квег1аб х1убиялда ругел предметиял ц1аразе маг1наялъул рахъалъ данде кколел прилагательноял, кваранаб х1убиялдасаги росун, хъвай. Масала: ц1адакъаб сон.
  Сон                           Ват1анияб      
Буртина                        Ц1одораб
Рагъ                             Ц1огьораб
Гьой                            Ц1ах1илаб 
Кету                            Ц1адакъаб         


	Карточка №9 
Т1анк1азул бак1алда х1арпалги лъун, прилагательноял хъвай.
Тирияб ----…ирияб
Бег1ераб----…ег1ераб
Мекъаб----…екъаб
Ц1одораб----…одораб
Хьадараб----…адараб

	Карточка №10
Гьал предметиял ц1араздаса прилагательноял лъугьинаре.
Пайда                    Жаваб
Загьру                    Ват1ан
Къадару                Халкъ
Гьал прилагательноязда цадахъ предметиял ц1арал хъвай. Масала: пайдаяб иш.
                                                 Ц1арубак1                                 
Карточка №1
Т1анк1азул бак1алда маг1наялда данде кколедухъ, нилъ яги ниж ц1арубак1ги лъун, хъвай.
1.—Исана …   каникулалъул заманаялъ маг1арде к1удадахъе рилълъина, --ян абуна дир к1удияв вац Султ1аница.
2.-- … кида киноялде рилълъинел? – ан гьикъана гьит1инай яцалъ вацасда.
---Дур х1алт1и нижеда лъаларо , амма … гьат1ан къоялъ киноялде ине къач1ан руго,-- ян абуна, Вах1идида къвалги бан, Къурбаница. 


Карточка №2
    Ч1ег1ер хъварал раг1абазул бак1алда маг1на данде кколел ц1арубак1ал лъун ,хабар хъвай.
Бац1ал.
   Бац1 буго г1алхул жанавар. Бац1ица гьан кванала. Бац1 релълъуна к1удияб гьоялда. Бац1ил буго хъах1аб расалъул ц1ах1илаб ц1око. Бохдул руго халатал. Гьединлъидал бац1ал г1едерго рекерула. Бац1азе х1инкъи кьун,г1адамаз ч1ах1иял ц1аял ракула, тукк1ал кьвагьула, ах1и-х1ур бахъинабула.

	Карточка №3
   Ч1ег1ер хъварал раг1абазул  лъабабилеб гьумералъул ц1арубак1алги лъун, хъвай.
Х1ажица цо х1инч1 ккуна. Х1ажица х1инч1 къориниб т1амуна. Жаниб т1ами къабуллъич1о х1анч1ие. Х1анч1ица васасе кеч1 ах1ич1о. Х1ажида рак1алде ккана кеч1 ах1улареб х1инч1 нахъе биччан лъик1илан. Къорониса борч1арабго х1анч1ица Х1ажие кеч1 ах1ана. Амма х1анч1ида хадуб рак1 бух1ич1о васасул. Биччанте эркенго кеч1 ах1улеб, боржанхъилеб бук1ине!  


Карточка №4
    Скобказда жанир ругел раг1абазул бак1алда лъабабилеб гьумералъул ц1арубак1алги лъун, хъвай.
Васги ясги къот1носан унел рук1ана. Цее-цее уней херай к1одо хъущт1ун г1одой ккана. Ясалъухъе портфельги кьун, (лъие) кумек гьабизе векерана вас. Г1одоб ц1ер гьеч1еб нухде щвезаюна (лъица?) к1одо. (Щий?) ц1акъ йохана. Гьенир рук1арал г1адамазги (лъие?) баркала кьуна.

 
	Карточка №5
      Гьал раг1абазулъ цо-цо х1арп хисизабун, ц1арубак1ал лъугьинаре. Масала: нолъ-нилъ.
Нолъ, нич, гьир, г1уж, гьан, кун, мухъ, нус.


	Глагол 
Карточка №1
   Гьал суалазе жавабал хъвай.
1.Лъаг1алие чан моц1 бук1унеб?
2.Март лъаг1алил чанабилеб моц1 кколеб?
3.Мун чанабилеб соналъ гьавурав?
4.Мун чанабилеб классалда ц1алулев вугев?
5.Сурат бахъиялъул дарс  кида бук1араб?
6.Гьат1ан къо щвезе чан къо хут1араб?
	



Карточка №2
    Гьазие г1акса маг1наялъул глаголал (антонимал) хъвай.  Масала: рагьана – къана.
Рагьана---                т1ерхьана---           кьерхана----
Къулана---               гаргадана----          бегана----
Вакъана---               хинлъана---             зах1малъана---
Вагъана---                билана---                 гьит1инлъана---


Карточка №3
   Х1арпал хис-хисизарун лъун, араб заманалъул глаголал хъвай. Масала: урхъана-хъурана.
Урхъана, гъурана, сук1ана, кьерана, ц1убана, бугьана, ч1арана.


	Карточка №4
   Т1оцебесеб х1арп хисун, араб заманалъул къого глагол лъугьинабе, хьурана глаголги кьоч1ое босун. Масала: хьурана, лъурана,…








Карточка №5
  Глаголалги бач1унеб заманалде сверизарун, хъвай гьаб кеч1. Масала: кумек гьабила. Коч1ол маг1на хисарабищ?
Кумек.
Дица эбелалъе кумек  гьабула,
Ккаралъуй йортизе х1адур йик1уна.
Дица квен гьабула, рет1ел чурула,
Итуги кьабула, рукъги бац1ц1уна.
Дица бечеялъе чуриги т1ола,
Тукаде екерун чедги босула.
                                                        Айсарат Мух1амадова.


Карточка № 6
[bookmark: _GoBack]   Скобкабазда жанир ругел глаголиял ц1араздаса араб заманалъул глаголал лъугьинаре, хабар хъвалаго.
Их.
Их т1аде (щвей). Хинал улкабаздаса х1анч1и т1ад руссун (рач1ин). Гьел жидеего бусаби гьаризе (лъугьин). Г1алахалдаса г1азу (биин). Гьениб г1урччинаб хер (бакки). Г1иял рехъаби хъутабаздаса  муг1рузде (гочин). Хурзабахъ тракторал (хъуди). Т1оцебесеб маялъул байрамалде колхозалъул магъилъ рекьи раг1алде (бахъин).
